
śrīśuka uvāca
balirēvaṃ gṛhapatiḥ kulācāryēṇa bhāṣitaḥ Á
tūṣṇīṃ bhūtvā kṣaṇaṃ rājannuvācāvahitō gurum Á Á 1 Á Á

baliruvāca
satyaṃ bhagavatā prōktaṃ dharmō’yaṃ gṛhamēdhinām Á
arthaṃ kāmaṃ yaśō vṛttiṃ yō na bādhēta karhicit Á Á 2 Á Á

sa cāhaṃ vittalōbhēna pratyācakṣē kathaṃ dvijam Á
pratiśrutya dadāmīti prāhlādiḥ kitavō yathā Á Á 3 Á Á

na hyasatyāt parō’dharma iti hōvāca bhūriyam Á
sarvaṃ sōḍhumalaṃ manyē ṛtē’līkaparaṃ naram Á Á 4 Á Á

nāhaṃ bibhēmi nirayānnādhanyādasukhārṇavāt Á
na sthānacyavanānmṛtyōryathā viprapralambhanāt Á Á 5 Á Á

yad yaddhāsyati lōkē’smin samparētaṃ dhanādikam Á
tasya tyāgē nimittaṃ kiṃ viprastuṣyēnna tēna cēt Á Á 6 Á Á

śrēyaḥ kurvanti bhūtānāṃ sādhavō dustyajāsubhiḥ Á
dadhyaṅ śibiprabhṛtayaḥ kō vikalpō dharādiṣu Á Á 7 Á Á

yairiyaṃ bubhujē brahman daityēndrairanivartibhiḥ Á
tēṣāṃ kālō’grasīllōkān na yaśō’dhigataṃ bhuvi Á Á 8 Á Á

sulabhā yudhi viprarṣē hyanivṛttāstanutyajaḥ Á
na tathā tīrtha āyātē śraddhayā yē dhanatyajaḥ Á Á 9 Á Á

manasvinaḥ kāruṇikasya śōbhanaṃ
yadarthikāmōpanayēna durgatiḥ Á

kutaḥ punarbrahmavidāṃ bhavādṛśāṃ
tatō vaṭōrasya dadāmi vāñchitam Á Á 10 Á Á

yajanti yajñakratubhiryamādṛtā
bhavanta āmnāyavidhānakōvidāḥ Á

sa ēva viṣṇurvaradō’stu vā parō
dāsyāmyamuṣmai kṣitimīpsitāṃ munē Á Á 11 Á Á

yadyapyasāvadharmēṇa māṃ badhnīyādanāgasam Á
tathāpyēnaṃ na hiṃsiṣyē bhītaṃ brahmatanuṃ ripum Á Á 12 Á Á

ēṣa vā uttamaślōkō na jihāsati yadyaśaḥ Á
hatvā maināṃ harēdyuddhē śayīta nihatō mayā Á Á 13 Á Á

śrīśuka uvāca
ēvamaśraddhitaṃ śiṣyamanādēśakaraṃ guruḥ Á
śaśāpa daivaprahitaḥ satyasandhaṃ manasvinam Á Á 14 Á Á

dṛḍhaṃ paṇḍitamānyajñaḥ stabdhō’syasmadupēkṣayā Á
macchāsanātigō yastvamacirādbhraśyasē śriyaḥ Á Á 15 Á Á

ēvaṃ śaptaḥ svaguruṇā satyānna calitō mahān Á
vāmanāya dadāvēnāmarcitvōdakapūrvakam Á Á 16 Á Á

vindhyāvalistadā’’gatya patnī jālakamālinī Á
āninyē kalaśaṃ haimamavanējanyapāṃ bhṛtam Á Á 17 Á Á

yajamānaḥ svayaṃ tasya śrīmatpādayugaṃ mudā Á
avanijyāvahanmūrdhni tadapō viśvapāvanīḥ Á Á 18 Á Á

tadāsurēndraṃ divi dēvatāgaṇā
gandharvavidyādharasiddhacāraṇāḥ Á

tatkarma sarvē’pi gṛṇanta ārjavaṃ
prasūnavarṣairvavṛṣurmudānvitāḥ Á Á 19 Á Á

nēdurmuhurdundubhayaḥ sahasraśō
gandharvakimpūruṣakinnarā jaguḥ Á

manasvinānēna kṛtaṃ suduṣkaraṃ
vidvānadād yad ripavē jagattrayam Á Á 20 Á Á

tadvāmanaṃ rūpamavardhatādbhutaṃ
harēranantasya guṇatrayātmakam Á

bhūḥ khaṃ diśō dyaurvivarāḥ payōdhaya -
stiryaṅ nṛdēvā ṛṣayō yadāsata Á Á 21 Á Á

kāyē balistasya mahāvibhūtēḥ
sahartvigācāryasadasya ētat Á

dadarśa viśvaṃ triguṇaṃ guṇātmakē
bhūtēndriyārthāśayajīvayuktam Á Á 22 Á Á

rasāmacaṣṭāṅghritalē’tha pādayōḥ
mahīṃ mahīdhrān puruṣasya jaṅghayōḥ Á

patattriṇō jānuni viśvamūrtē -
rūrvōrgaṇaṃ mārutamindrasēnaḥ Á Á 23 Á Á

sandhyāṃ vibhōrvāsasi guhya aikṣa -
tprajāpatīn jaghanē ātmamukhyān Á

nābhyāṃ nabhaḥ kukṣiṣu saptasindhū -
nurukramasyōrasi carkṣamālām Á Á 24 Á Á

hṛdyaṅga dharmaṃ stanayōrmurārēḥ
ṛtaṃ ca satyaṃ ca manasyathēndum Á

śriyaṃ ca vakṣasyaravindahastāṃ
kaṇṭhē ca sāmāni samastarēphān Á Á 25 Á Á

indrapradhānānamarān bhujēṣu
tatkarṇayōḥ kakubhō dyauśca mūrdhni Á

kēśēṣu mēghāñchvasanaṃ nāsikāyā -
makṣṇōśca sūryaṃ vadanē ca vahnim Á Á 26 Á Á

vāṇyāṃ ca chandāṃsi rasē jalēśaṃ
bhruvōrniṣēdhaṃ ca vidhiṃ ca pakṣmasu Á

ahaśca rātriṃ ca parasya puṃsō
manyuṃ lalāṭē’dhara ēva lōbham Á Á 27 Á Á

sparśē ca kāmaṃ nṛpa rētasō’mbhaḥ
pṛṣṭhē tvadharmaṃ kramaṇēṣu yajñam Á

chāyāsu mṛtyuṃ hasitē ca māyāṃ
tanūruhēṣvōṣadhijātayaśca Á Á 28 Á Á

nadīśca nāḍīṣu śilā nakhēṣu
buddhāvajaṃ dēvagaṇān ṛṣīṃśca Á

prāṇēṣu gātrē sthirajaṅgamāni
sarvāṇi bhūtāni dadarśa vīraḥ Á Á 29 Á Á

sarvātmanīdaṃ bhuvanaṃ nirīkṣya
sarvē’surāḥ kaśmalamāpuraṅga Á

sudarśanaṃ cakramasahyatējō
dhanuśca śārṅgaṃ stanayitnughōṣam Á Á 30 Á Á

parjanyaghōṣō jalajaḥ pāñcajanyaḥ
kaumōdakī viṣṇugadā tarasvinī Á

vidyādharō’siḥ śatacandrayukta -
stūṇōttamāvakṣayasāyakau ca Á Á 31 Á Á

sunandamukhyā upatasthurīśaṃ
pārṣadamukhyāḥ sahalōkapālāḥ Á

sphuratkirīṭāṅgadamīnakuṇḍala -
śrīvatsaratnōttamamēkhalāmbaraiḥ Á Á 32 Á Á

madhuvratasragvanamālayā vṛtō
rarāja rājan bhagavānurukramaḥ Á

kṣitiṃ padaikēna balērvicakramē
nabhaḥ śarīrēṇa diśaśca bāhubhiḥ Á Á 33 Á Á

padaṃ dvitīyaṃ kramatastriviṣṭapaṃ
na vai tṛtīyāya tadīyamaṇvapi Á

urukramasyāṅghriruparyuparyathō
maharjanābhyāṃ tapasaḥ paraṃ gataḥ Á Á 34 Á Á

Á Á iti śrīmadbhāgavatē mahāpurāṇē pāramahaṃsyāṃ saṃhitāyāṃ

aṣṭamaskandhē viśvarūpadarśanaṃ nāma viṃśatitamō’dhyāyaḥ Á Á

